
হেন মাধৱক তেজি  আন দেৱতাক ভজি
 দেখিয়ো নেদেখে কিনো অন্ধ॥



(একাদশ, ১৯৪১৫)










২৫। কেশৱ শিৱ শিৱ ঘোষিয়ো সদায়।
 ৰাম নাম বিনা বান্ধৱ নাই॥



(কীৰ্ত্তন ঘোষা, ২৯)










২৬। পৰম বান্ধৱ নাম  শুনা আৰ গুণ গ্ৰাম
 আতপৰে পুণ্য কিবা আছে।
 যাত পৰে পাপী নাই  তাকো তাৰৈ নামে পাই
 কুলে হীন একৱে নবাছে॥
 দহয়ৈ পাতকচয়  পুণ্য কৰৈ অভুদয়
 মিলাৱৈ মুকুতি মহাসুখে।
 বোলন্তে নাহিকে শ্ৰম  শুনন্তে অমৃত সম
 হেন নাম কিয় এৰা মুখে॥
 ইটো কলিকালে আৰ  নাম বিনে নাহি সাৰ
 নামত সমস্ত পুণ্য বীজৈ।
 যত তপ তীৰ্থ স্নান  মন্ত্ৰ জাপ্য যোগ জ্ঞান
 নাম সুমৰন্তে সবে সিঝৈ॥
 নামত দিয়োক চিত্ত  নামেসে সুহৃদ হিত
 সংসাৰ-ব্যাধিৰ মহৌষধি।
 এড়ি হেন হৰি নাম  কৰি মৰৈ আন কাম
 তাত পৰে নাহিকে বিবুদ্ধি॥



(একাদশ, ১৯৩২৭-১৯৩২৮)

